
Ishvaraproktam Shivarchanamahatmayam

ఈశ్వరప్రోక్తం   శివార్చనమహాత్మయమ్

ఈశ్వరః -
శ‍ృణు వక్ష్యామి తే దేవి హితమాత్యన్తికం శివే ।
యత్ప్రోక్తం పూజనం దేవి సురాణాఞ్చ నృణాం సదా ॥ ౧॥
సా ప్రజానన్తఫలదా  జన్మకర్యప్రణాశినీ  ।
సంవిదేవ పరా పూజా సా తు తస్యాం మనోలయః ॥ ౨॥
సాధారణానాం సా పూజా హ్యవ్యక్తాతీవ దుర్ఘటా  ।
మత్ప్రసాదేన దేవేశి పచేలిమతపఃఫలైః  ॥ ౩॥
యోగర్యాగైశ్చ  తపసా మహానన్దకదమ్బకైః   ।
భస్మనిష్ఠస్య  సతతం రుద్రావర్తనశీలినః   ॥ ౪॥
భస్మత్రిపుణ్డ్రయుక్తస్య   సదా రుద్రాక్షధారిణః  ।
పఞ్చాక్షరపరస్యైవ  సదా లిఙ్గార్చకస్య  చ ॥ ౫॥
బిల్వపత్రైర్మహాదేవి  ప్రదోషే  పూజకస్య మామ్ ।
నక్తాశనార్చనధ్యానచతుర్దశ్యష్టమీషు   చ ॥ ౬॥
సోమవారవ్రతాచారయుక్తస్య  నియతస్య చ ।
మత్క్షేత్రవాసినో   దేవి హ్యవిముక్తరతస్య చ ॥ ౭॥
విశ్వేశ్వరార్చకస్యాస్య సురస్య చ నరస్య చ ।
తథా మహాలయే పుణ్యే రుద్రకోటౌ  మహేశ్వరి ॥ ౮॥
కాలఞ్జరే  ప్రభాసేఽపి  పుష్కరేఽమరకణ్టకే  ।
పిణ్డారకే  కురుక్షేత్రే మహాకాలే మహేశ్వరే ॥ ౯॥
దేవదారువనే పుణ్యే నైమిషే  చిత్రకూటకే  ।
కేదారే కామదే పుణ్యే వైద్యనాథే  మహేశ్వరి ॥ ౧౦॥
శ్రీశైలే   చ తథోఙ్కారే తథా వేణువనే శివే ।
ఆవటఙ్కే సోమనాథే గోకర్ణే త్ర్యమ్బకే  గిరౌ ॥ ౧౧॥

శ్రీమద్దక్షిణకైలాసే    తథైకామ్రవనే   మమ ।
వృద్ధాద్రావరుణాద్రౌ   చ తథా గోపర్వతే శివే ॥ ౧౨॥
హృత్పుణ్డరీకే  గూఢే చ జప్యేశే శ్వేతకాననే ।
గజారణ్యే రత్నగిరౌ శ్రీకణ్ఠే  మాతృపర్వతే ॥ ౧౩॥
కోటికాయాం మఙ్గలే  చ పుణ్యే ద్రుతివనేఽపి  చ ।
కుమ్భఘోణేఽర్జునే  చైవ  శ్రీసున్దర   గిరౌ తథా ॥ ౧౬॥
మాధవీతేజినీదేవీక్షీరిణీకాననే తథా ।
శమీవనే బిల్వవనే ఘటేశే బ్రహ్మకాననే  ॥ ౧౫॥
ఛాయావనే చ శ్రీవాఞ్ఛ్యే  తథా వేదవనే శివే ।
వల్మీకే వాతపుర్యాఞ్చ సేతో వై గన్ధమాదనే  ॥ ౧౬॥
హాలాస్యే శాలికవనే గజశైలే  మహేన్ద్రకే  ।
వసతః పుణ్యశీలస్య నక్తాశనరతస్య చ ॥ ౧౭॥
సంవసద్ద్వాదశాబ్దం   తు భస్మనోద్ధూలితస్య  చ ।
కస్యచిద్భాగ్యనివహైర్జ్ఞానన్తల్లభ్యతే     మమ ॥ ౧౮॥
బహుభిర్జన్మభిర్దేవి   మత్ప్రసాదయుతస్య చ ।
వైరాగ్యభక్తియుక్తస్య  చాత్మలిఙ్గార్చనే  మతిః ॥ ౧౯॥
జాయతే పుణ్యపాకేన చిత్తశుద్ధ్యనుసారతః  ।
జాయతే జన్మనాశాయ నృణామత్యన్తదుర్లభమ్  ॥ ౨౦॥
నానాచారవిహారాణాం విషయాసక్తచేతసామ్ ।
వాఞ్ఛా న జాయతే దేవి కస్యచిత్కచిదేవ హి ॥ ౨౧॥
బహుజన్మసహస్రేషు  తిర్యక్స్థావరజఙ్గమైః    ।
జన్మభిః పుణ్యనిచయైర్యుక్తస్య   పురుషస్య చ ॥ ౨౨॥
మత్ప్రసాదేన విజ్ఞానం  జాయతే నాన్యధా(నాన్యథా) శివే ।
మధ్యానధారామోదాదియుక్తస్య నిరతస్య చ ॥ ౨౩॥
అథర్వశిరసోఽధ్యాయశిఖాజపయుతస్య చ ।
జావాలశ్రుతినిష్టస్య   శామ్భవస్య విశేషతః ॥ ౨౪॥
కైవల్యకాలరుద్రాదిజాపినో   బ్రాహ్మణస్య  చ ।

రుద్రావర్తనశీలస్య  భస్మనిష్ఠస్య  మే సదా ॥ ౨౫॥
జ్ఞానం  విజాయతే గౌరి కస్యచిచ్ఛివయోగినః ।
యతతామపి శైవానాం  కశ్చిన్మాం వేత్తి తత్వతః ॥ ౨౬॥
మజ్జ్ఞానసాధనం  దేవి నృణమత్యన్తదుర్లభమ్  ।
మాం ధ్యాయేద్ధృదయాగారపద్మసంస్థం   చతుర్భుజమ్ ॥ ౨౭॥
మృగటఙ్కధరం సౌమ్యం సఞ్చిదానన్దవిగ్రహమ్   ।
శుద్ధకర్పూరసారాచ్ఛకున్దేన్దుధవలప్రభమ్     ॥ ౨౮॥
ముకుటోద్భాసిచన్ద్రాఙ్కం  గఙ్గామలకపర్దకమ్   ।
భుజఙ్గరాజవలయ  మహార్హమణిభూషణమ్  ॥ ౨౯॥
దివ్యానేకమణివ్రాతచితసిహ్మాసనస్థితమ్   ।
త్రిణేత్రం   నీలకణ్ఠఞ్చాపీన్దుధామసమాననమ్   ॥ ౩౦॥
ఉమయా సహితం ధ్యాయేత్క్షణం  వాథ క్షణార్ధకమ్  ।
సోఽహమీశశ్శివస్సాక్షాదహం రుద్రో హరిర్విధిః ॥ ౩౧॥
అహమిన్ద్రోఽనలో  వాయుర్యమోఽహం వరుణోఽర్యమా ।
చన్ద్రః  కుబేరో మరుతో హ్యశ్వినౌ మరుతోఽర్కకాః ॥ ౩౨॥
స్కన్దో విఘ్నేశ్వరశ్చైవ  నన్దికేశాదయో  గణాః ।
సర్వేషాం జనితా చాహం మత్త ఏవాద్య నిర్గతాః  ॥ ౩౩॥
మయైవ  విధయే దత్తా వేదాస్సర్వే సనాతనాః ।
మయైవ  విష్ణవే  దత్తం సహస్రారం  సుదర్శనమ్ ॥ ౩౪॥
అహమేవేతి విజ్ఞాయ  ధ్యాయేన్మద్రూపమైశ్వరమ్   ।
ఏవం హి ధ్యాయతాం దేవి మజ్జ్ఞానం  జాయతే నృణామ్ ॥ ౩౫॥
అథవా దేవమీశానం మాం ధ్యాయేత్సూర్యమణ్డలే  ।
హిరణ్యబహుమాశాస్యం హిరణ్యశ్మశ్రుమీశ్వరమ్  ॥ ౩౬॥
హిరణ్యవర్ణం  దేవేశి హ్యమ్బికాపతిమీశ్వరమ్ ।
సర్వగ్రన్థివిమోక్షాయ   తజ్జ్ఞానం  జాయతే నృణామ్ ॥ ౩౭॥
యోగేన వాపి నియమయమాసనయుతస్య చ ।
రేచకే పూరయేద్వాయుం పూరకేణాథ పూరయేత్ ॥ ౩౮॥

కుమ్భకే కుమ్భవద్ధీమాన్ధారయేద్ధటికాత్రయమ్     ।
యోగాగ్నిదగ్ధకాయోత్థమలస్యామలచేతసః   ॥ ౩౯॥
నీహారధూమసంవిద్యుత్స్ఫటికోజ్వలదీపవత్ ।
జ్యోతిర్విభాసతే దేవి హృది పూరితవాయుభిః ॥ ౪౦॥
ప్రాణాయామేన  సతతం తన్నీవారశిఖేవ హి ।
సోఽహం జ్యోతిర్మహానాత్మా హ్యసఙ్గః  పురుషశ్శివః ॥ ౪౧॥
ఆపాదమస్తకం దేహం వ్యాప్య సర్వేష్వస్థితః  ।
యోమాంయోగేన జానాతి స్వాత్మారామం మహేశ్వరమ్ ॥ ౪౨॥
తస్య సిద్ధ్యన్తి   నియతం సిద్ధయోఽష్టౌ  మహేశ్వరి ।
తస్య మూర్ధ్ని  మహానాత్మాసహస్రదలపఙ్కజే  ॥ ౪౩॥
గోస్తనాకారవద్ధారా  హ్యమృతైకరసస్రవా   ।
వ్యపోహ్య తత్కపాలన్తు చేడాయాం సన్తతస్రవా  ॥ ౪౪॥
పిఙ్గలాకుణ్డలీమధ్యాత్పతన్తీశిఖిమస్తకే   ।
వైశ్వానరోఽయం  సర్వేషు మద్రూపో  దేహిషు స్థితః  ॥ ౪౫॥
తత్ర చన్ద్రామృతకరైః   పిఙ్గలాయాం  మహేశ్వరి ।
స ఆత్మజ్యోతిరానన్దో నిత్యముక్తో మహేశ్వరః ॥ ౪౬॥
సదా క్రీడన్నభోమధ్యం  దహరాకాశగస్సదా ।
చేతయామీన్ద్రియగణం  వాచా చ మనసా సహ ॥ ౪౭॥
పరాపశ్యావైఖరీషు  ప్రణవాదిరసస్త్వహమ్  ।
సోఽహమావసథాతీతః పురుషోఽహం పురీశయః ॥ ౪౮॥
అలిఙ్గోఽస్మ్యహమాత్మా  చ సురతిర్యఙ్నరేషు చ ।
నామరూపాతిగస్సాక్షాదహఙ్కారవివర్జితః  ॥ ౪౯॥
రస్యస్తత్కృతకర్మాణివిషయాన్వైషికంసుఖమ్  ।
షోడశాఖ్యకలా దేవిహ్యయేకోజానామిసర్వశః ॥ ౫౦॥
తాస్సర్వాపి కలా దేవిమయిద్యోతన్తినిత్యశః ।
మన్తాబోద్ధారసయితాజ్ఞాతావిజ్ఞానఈశ్వరః    ॥ ౫౧॥
శ్రుతేశ్శ్రోతా  తథాఘ్రాతా  దృగ్దృష్ట్యాద్యహమేవ   హి ।

(శ్రుతేశ్శ్రోతా  తథాఘ్రాతా  దృష్టేర్ద్రష్టాద్యహమేవ    హి) ।
యథాకూర్మమహాగ్రీవా  హ్రస్వదీర్ఘా  భవేచ్ఛివే ॥ ౫౨॥
యథా నద్యస్స్యన్దమానా  నామరూపగుణాతిగాః ।
సముద్రేఽస్తం  ప్రయాన్తీశే  యథా తే భానుదీప్తయః ॥ ౫౩॥
పునర్యథోదయం ప్రాప్తే   సూర్యస్యేవ మరీచయః ।
ప్రసరన్తి  మహాదేవి తథా మత్సన్నిధౌ జగత్ ॥ ౫౪॥
పద్మం మిత్రకరైర్యద్వద్వికసత్యబ్జినీకులమ్    ।
యథా మణిజసాన్నిధ్యాచ్చేష్టన్తే   లోహసూచయః ॥ ౫౫॥
కాలకర్మవిపాకేన తథా మత్సన్నిధౌ జగత్ ।
చేష్టతే  నితరాం దేవి స్థితిసంహారజన్మతః  ॥ ౫౬॥
సోఽహం సృష్ట్వా  ప్రవిశ్యైవ   తన్నామగుణరూపతః ।
బ్రహ్మవిష్ణుహరాఖ్యాభిర్యథాపూర్వంయుగేయుగే   ॥ ౫౭॥
సృజామ్యాత్మానమేవాగ్రే తతో నానావిధం జగత్ ।
యథాగ్నేర్విస్ఫులిఙ్గా వైక్షుద్రాస్సమ్భవతిప్రియే    ॥ ౫౮॥
ఇన్ద్రో  మిత్రోఽథ  వరుణః పూషా సోమోఽహమేవహి ।
మనవః పితరోవిప్రాస్తారాజాలఙ్గ్రహాస్తథా   ॥ ౫౯॥
స్థావరం  జఙ్గమం  చైతదహమేవ  సనాతనః ।
సర్వస్సర్వశరీరేషు సర్వేన్ద్రియగుణాతిగః  ॥ ౬౦॥
సర్వభోక్తాహమేవాస్మి సర్వకార్యకృతాస్పదః ।
నాహం తజ్జన్మమరణైస్స్థితిసఙ్గేష్వసజ్జకః      ॥ ౬౧॥
అసఙ్గోనైవలిప్తోఽస్మిసర్వబాహ్యాన్తరస్త్వహమ్    ।
ఏకస్తథాన్తరస్సర్వదుఃఖహీనోఽస్మిశఙ్కరి ॥ ౬౨॥
ఏవం మాంయో విజానాతి సోహంసో మే హృదన్తరః ।
తస్యాహం న ప్రణశ్యామి  సచమేనప్రణశ్యతి  ॥ ౬౩॥
యోగసాఙ్ఖ్యౌ  మహాదేవి తథోక్తౌ మమ హృత్తమౌ ।
(యోగసాఙ్ఖ్యౌ  మయా దేవి తవోక్తౌ మమ హృత్తమౌ) ।
సర్వసాధారణం దేవి కథయిష్యేఽప్యుపాసనమ్ ॥ ౬౪॥
అలిఙ్గోఽస్మ్యహమీశానో  లిఙ్గే తిష్ఠామి  సర్వదా ।

యథా గవి గతఙ్క్షీరంవిషాణాదౌనదృశ్యతే  ॥ ౬౭॥
ఊధస్యేవ ప్రదృశ్యేత  తథాహం సర్వవాస్యపి ।
హృదిద్ధ్యాత్మశక్తానాం  జ్ఞానయోగేన  వై శివే ॥ ౬౮॥
లిఙ్గే కృతాం పరాం పూజాం శామ్భవైర్భస్మధారిభిః  ।
మత్పుణ్డ్రనిరతైరేవ   రుద్రాక్షవరకఙ్కణైః   ॥ ౬౯॥
రుద్రాధ్యాయాధ్యయనతః  పఞ్చాక్షరజపేన చ ।
ఏకం వా బిల్వపత్రం  యైర్నిక్షిప్తం  మమ మస్తకే ॥ ౭౦॥
భక్తైర్గృహ్ణామి    తద్దైవి  తస్మై  జ్ఞానం  దదామి చ ।
తం జ్ఞానభాజనం  కుర్యాం ప్రతిజ్ఞా  మమ శఙ్కరి ॥ ౭౧॥
నాన్యవర్ణాశ్రమైధర్మైర్వివిధైరపి      మే శివే ।
నైవ  తుష్టిర్మమ  పరా జాయతే కర్మకోటిభిః ॥ ౭౦॥
న షోడశమహాదానైరేకాహాహీనసత్రకైః    ।
ప్రపావాపీప్రదానైర్వా    కన్యాన్నాదిప్రదానతః  ॥ ౭౧॥
కథఞ్చిజ్జాయతే  దేవి మదర్చాయామ్పతిర్భవేత్ ।
పుణ్డ్రాన్తరేషు   విషేషు మస్కరీణాం గణేషుచ ॥ ౭౨॥
నైవ  ప్రీతిర్మహాదేవి  యథా మత్పుణ్డ్రధారిషు  ।
భస్మధార్యేవ సతతం మద్జ్ఞానస్యైవ   భాజనమ్ ॥ ౭౩॥
శివలిఙ్గార్చనధ్యానరుద్రాధ్యాయజపేషు   చ ।
పఞ్చాక్షరజపైశ్చైవ   మమ క్షేత్రనివాసకః  ॥ ౭౪॥
భస్మత్రిపుణ్డ్రధార్యేవ   స్వీకార్యానాన్య ఉచ్యతే ।
ఊర్ధ్వపుణ్డ్ర   భ్రమేణాపి  నకుర్యాన్మోహతోద్విజః ॥ ౭౫॥
ప్రత్యుతో  నరకాయైవ  తస్య సర్వమనుష్ఠితమ్  ।
యది కుర్యాత్ప్రమాదేన పితృభిస్సపతేదధః ॥ ౭౬॥
ఊర్ధ్వపుణ్డ్రాఙ్కితం   దృష్ట్వా  మీలయామ్యద్య లోచనే ।
మత్ప్రసాదాలోకనేన తజ్జ్ఞానం  జాయతే శివే ॥ ౭౭॥
యన్నేత్రే మీలితే దేవి కథం జ్ఞానం  భవిష్యతి ।
(యన్నిమీలనతః దేవి కథం జ్ఞానం  భవిష్యతి) ।

లిఙ్గం  కైలాసమౌలౌ  మే కైలాసేశ్వరసఞ్జ్ఞితమ్   ॥ ౭౮॥
దేవతిర్యఙ్మనుష్యాద్యైరదృశ్యమపి  కామదమ్ ।
స్మరణాదేవ సాన్నిధ్యం యత్ర కుత్రాపి  సిద్ధిదమ్  ॥ ౭౯॥
ఏతల్లిఙ్గస్య   మహిమా వేదైర్నజ్ఞాత   ఏవ హి ।
సురాసురైశ్చ  మనుభిర్గణేన్ద్రైరపి   శఙ్కరి ॥ ౮౦॥
కైలాసేశ్వరసఞ్జ్ఞం   తు లిఙ్గం  ముక్తిప్రదాయకమ్  ।
లిఙ్గరాజమిదం  దేవి బ్రహ్మైవేదం   సనాతనమ్ ॥ ౮౧॥
మమైవ  హృదయానన్దదాయకం  స్వర్గమోక్షదమ్  ।
సంసారసాగరాపారతారకం భవభేషజమ్ ॥ ౮౨॥
వేదాన్తసారసర్వస్వమేతలిఙ్గవరం  శివే ।
న కస్యచిన్మయా ఖ్యాతం నాఖ్యేయం యస్య కస్యచిత్ ॥ ౮౩॥
ఏతల్లిఙ్గప్రభావేన    జగత్సృష్టిం  వితన్వతే ।
విధాతారస్సర్వఏవ కల్పేకల్పే స్వసూనుభిః ॥ ౮౪॥
దేవతిర్యఙనరాకారసముర్వీసరితో వనమ్ ।
లోకా లోక్యాశ్చ దేవేశి విధాతాద్యం తనోతి చ ॥ ౮౫॥
(లోకా లోక్యాశ్చ దేవేశి విధాతాద్యన్తనేఽపి చ) ॥ ౮౫॥
విష్ణవః  ప్రతికల్పం  వై చైతల్లిఙ్గప్రభావతః     ।
దైత్యేశ్వరాన్నిహన్తారో  మహతామలచక్రతః  ॥ ౮౬॥
వైకుణ్ఠవాసినస్సర్వే   తే లక్ష్యాః పతయశ్శివే ।
ప్రతికల్పం  తథా రుద్రాస్తే   గౌర్యాః పతయోఽమ్బికే ॥ ౮౭॥
ఏతల్లిఙ్గప్రభావేన    ప్రలయే  సంహరన్త్యపి ।
జగజ్జాలం  తథా శూలైర్వృక్ణం   సాసురమానుషమ్ ॥ ౮౮॥
సేన్ద్రాశ్చ  మనవశ్చైవ  ఋషిభిః పితృభిశ్శివే ।
ఏతల్లిఙ్గే  లయంయాన్తి ప్రతికల్పం  సురాసురాః ॥ ౮౯॥
జగద్బ్రహ్మాణ్డజాలైశ్చ   సర్వాధారమిదం శివే ।
రూపం సఙ్కోచ్య మే దివ్యం మహాన్తే ప్రలయే  శివే ॥ ౯౦॥
త్వయా గణవరైర్దేవి   స్కన్దహేరమ్బపూర్వకైః   ।

నివసామి సదా లిఙ్గే కైలాసేశ్వరసఞ్జ్ఞితే   ॥ ౯౧॥
అలిఙ్గోలిఙ్గసంస్థోఽహంసృజామివిసృజామిచ    ।
జగజ్జాలమిదం  దేవి బ్రహ్మవిష్ణ్వీశపూర్వకమ్   ॥ ౯౨॥
సంహరామి తథైవాన్తే  లీలేయం మమ శఙ్కరి ।
ఆత్మక్రీడ  ఆత్మరతిస్సృష్టిస్థిత్యన్తకారకః    ॥ ౯౩॥
కారణం కారణానాఞ్చ పతీనాం పతిరీశ్వరః ।
చేతనశ్చేతనానాం చ నిత్యోఽహం పరమేశ్వరి ॥ ౯౪॥
సకారణోఽహం కారణాధిపాధిపో మమైవ  కశ్చిజ్జనకో  నహీశ్వరి ।
కాలాత్మయుక్తాన్యధితిష్ఠతీశో  గుణీ సర్వజ్ఞస్సర్వభూతాధివాసః  ॥ ౯౫॥
(కాలాత్మయుక్తాన్యధితప్యామీశో గుణీ సర్వజ్ఞస్సర్వభూతాధివాసః ) ॥ ౯౫॥
ఏతత్తే కథితం దేవి రహస్యార్థప్రకాశకమ్   ।
న దేయం గుహ్యమప్యేతద్భక్తేషు ప్రతిపాదయ  ॥ ౯౬॥
రహస్యాంశమిదం శైవమాదిమం  పరమేశ్వరి ।
గుహ్యజ్ఞానమిదం  సుభ్రు రహస్యజ్ఞానసఙ్గ్రహమ్   ॥ ౯౭॥
న ప్రకాశ్యమిదం  భద్రే కస్యచిద్ధేలయామ్బికే  ।
ఇదం రహస్యం వేదానామనన్తానాం సనాతనమ్ ॥ ౯౮॥
దేవాదీనాం మునీనాం చ గణానాఞ్చప్రకాశితమ్  ।
తవ హార్దేన  దేవేశి రహస్యం కథితం మయా ॥ ౯౯॥
హృది ధార్యం సదా దేవి గోప్యాద్గోప్యమనుత్తమమ్  ।
ప్రథమశ్శివరత్నాబ్ధిరహస్యస్యాంశ   ఉత్తమః ॥ ౧౦౦॥
కర్ణభూషామణిస్తేఽద్య  కథితస్తు సుగోప్యతామ్ ।
సత్యం సత్యం పునస్సత్యముద్ధృత్య  భుజముచ్యతే ॥ ౧౦౧॥
స్కన్దః  -
ఇత్యుక్త్వా గిరిజాం దేవస్సమాలిఙ్గ్య  మహేశ్వరః ।
కైలాసమౌలౌ  శివయా విజహార యథాసుఖమ్ ॥ ౧౦౨॥
దేవ్యువాచ -

వస్త్రాధౌతవిధౌ  సహస్రకరతా  పుష్పార్పణే విష్ణుతా

ఈశ్వరప్రోక్తం   శివార్చనమహాత్మయమ్

గన్ధే గన్ధవతా  మహాన్నపచనే బర్హిర్ముఖాధ్యక్షతా  ।
(గన్ధే గన్ధవహాప్తతాన్నపచనే  బర్హిర్ముఖాధ్యక్షతా ) ।
పాత్రే కాఞ్చనగర్తతాస్తి భగవన్కారుణ్యవారాన్నిధే
శుశ్రూషాం  కరవాణి తే పశుపతే స్వామిన్స్త్రిలోకీగురో  ॥ ౧౦౩॥
గణ్డూషామ్బునిమజ్జనాయ   హృదభూద్గఙ్గావతంసస్య   తే
(గణ్డూషామ్బునిమజ్జనాయ   యదభూద్గఙ్గావతంసస్య   తే)
చూడాలఙ్కృతికల్పనాయ విధృతం జ్యోతిస్ముధాధామ తే ।
తృప్త్యై  భక్షితశేషమామిషమపి త్రైలోక్యకుక్షిమ్భరే
విద్యాధీశమృతే తవ స్తుతిరియం వాణీ లఘిష్ఠాపి  మే ॥ ౧౦౪॥
॥ ఇతి శివరహస్యాన్తర్గతే  మాహేశ్వరాఖ్యే ఈశ్వరప్రోక్తం   శివార్చనమహాత్మయమ్ ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౬౦ - స్కన్దస్తుతిః  ।
౧-౧౦౪॥

- .. shrIshivarahasyam . mAheshvarAkhyaH prathamAMshaH . adhyAyaH 60 -

skandastutiH . 1-104..

Notes:

Śiva శివ reveals to Devī దేవీ, the mysteries of Śivatattva శివతత్త్వ that permeates

The Universe, and subtleties of worship of Śivaliṅga శివలిఙ్గ - including the merits of

performing pūjāపూజా at several Śivakṣetra శివక్షేత్ర .

